Ոչ պաշտոնական թարգմանություն
Կառավարության հետ ՊԳԿ-ի համագործակցություն (GCP)
Ծրագրային համաձայնագիր

1.
Հայաստանի Հանրապետության կառավարության խնդրանքով, ինչպես նաև Եվրամիության համաձայնության շրջանակներում, ՄԱԿ-ի պարենի և գյուղատնտեսության կազմակերպությունը (ՊԳԿ) կցուցաբերի աջակցություն` հետևյալ ծրագրի իրականացման նպատակով`

Ծրագրի անվանումը`
<<Ժամկետանց պեստիցիդների վերացման և

կանխարգելման կարողությունների ուժեղացում` 

որպես նախկին Խորհրդային Միությունում 

չօգտագործվող վտանգավոր քիմիկատների 

վերացման համար մոդել>>

Ծրագրի համարը`

GCP/RER/040/EC


Ծրագրի մասնրամասն նկարագիրը, ներառյալ հարցի պատմությունը, հիմնավորումը, ծրագրի շրջանակները, իրականացման պայմանները և կառավարման մեխանիզմները, ինչպես նաև վերահսկողության, մշտադիտարկման, կառավարչական տեղեկատվության և հաշվետվողականության հետ կապված հարցերը ներկայացված են ծրագրային փաստաթղթում:
ՊԳԿ-ի պարտավորությունները
2.
ՊԳԿ-ն պատասխանատու կլինի միջազգային աշխատակազմի հավաքագրման, միջազգային գործուղումների, աշխատավարձերի և պարգևատրումների համար` ծրագրային փաստաթղթով նախատեսված կարգով: Միջազգային աշխատակազմի թեկնածությունները կներկայացվեն ՀՀ կառավարության հաստատմանը` համաձայն ՊԳԿ-ի ընթացակարգերի: ՊԳԿ-ն պատասխանատու կլինի  ազգային փորձագետների, ազգային խորհրդատուների և ազգային անձնակազմի հավաքագրման, աշխատավարձերի և պարգևատրումների համար` ծրագրային փաստաթղթով նախատեսված կարգով, բացառությամբ գործընկերային անձնակազմի, որին նշանակում է ՀՀ կառավարությունը:

3.
Ծրագրային փաստաթղթով նախատեսված կարգով ՊԳԿ-ն կիրականացնի սարքավորումների և այլ միջոցների գնումներ` իր կանոնների և կանոնակարգերի համաձայն: Սարքավորումները կհանդիսանան ՊԳԿ-ի սեփականություն ծրագրի իրականացման ընթացքում: Դրանց վերջնական պատկանելիությունը կորոշվի ՊԳԿ-ի կողմից` ՀՀ կառավարության և ԵՄ-ի հետ խորհրդակցելու արդյունքում:
4.
ՊԳԿ-ն ժամանակ առ ժամանակ
կկազմակերպի տեխնիկական վերահսկման, աջակցման կամ վերանայման առաքելություններ, որոնց բոլոր ծախսերը կիրականացվեն ծրագրի բյուջեի միջոցների հաշվին:

5.
Ծրագրային համաձայնագրի ներքո ՊԳԿ-ի բոլոր պարտավորությունները սահմանվում են` /i/ կառավարվող մարմինների որոշումներով, դրանց կանոնադրական, ֆինանսական և բյուջետային դրույթներով և /ii/ ԵՄ-ի կողմից անհրաժեշտ վճարների ստացմամբ: Բոլոր ֆինանսական հաշիվները և հաշվետվությունները կարտահայտվեն ԱՄՆ դոլարով և ենթակա կլինեն ներքին և արտաքին աուդիտային գործընթացների` համաձայն ՊԳԿ-ի ֆինանսական կանոնակարգումների, կանոնների և այլ կանոնակարգերի:

6. ՊԳԿ-ն` խորհրդակցելով ՀՀ կառավարության հետ, կարող է իրականացնել ծրագիրը մասամբ կամ ամբողջությամբ` ենթապայմանագրի հիման վրա: Ենթապայմանագիր կնքողների ընտրությունը կիրականացվի ՀՀ կառավարության հետ խորհրդակցելուց հետո` համաձայն ՊԳԿ-ի ընթացակարգերի:    
Կառավարության պարտավորությունները
7.
ՀՀ կառավարությունը կձեռնարկի բոլոր անհրաժեշտ միջոցները ծրագրի իրականացումը դյուրացնելու և ծրագրի համար պահանջվող ծառայությունների և միջոցների տրամադրման հարցում ՊԳԿ-ի անձնակազմին աջակցելու համար: ՀՀ կառավարությունը ՊԳԿ-ի, նրա սեփականության, ֆինանսական միջոցների և ակտիվների, ինչպես նաև պաշտոնյաների և ծրագրին առնչվող ծառայություններ մատուցող անձանց նկատմամբ կկիրառի /i/ <<Մասնագիտացված գործակալությունների առավելությունների և անձռնմխելիության մասին>> կոնվենցիայի դրույթները և /ii/ կօգտագոչծվի ՄԱԿ-ի տարադրամի փոխարժեքը:
8.
ՀՀ կառավարությունը քննության կառնի ցանկացած երրորդ կողմի բողոքը ընդդեմ ՊԳԿ-ի, դրա անձնակազմի և ծրագրին առնչվող ծառայություններ մատուցող այլ անձանց վերաբերյալ, բացառությամբ այն դեպքի, երբ ՊԳԿ-ի և ՀՀ կառավարության միջև առկա է համաձայնություն, որ այդ բողոքները ծագել են այդ անձանց կանխամտածված ոչ իրավասու գործողությունների արդյունքում: 
9.
ՀՀ կառավարությունը պատասխանատու կլինի ծրագրի իրականացման համար նշանակված ազգային անձնակազմի հավաքագրման, աշխատավարձերի և սոցիալական ապահովության միջոցառումների համար: Անհրաժեշտության դեպքում, ՀՀ կառավարությունը կտրամադրի նաև ծրագրային փաստաթղթում նշված միջոցները և սպառվող նյութերը:
10.
ՀՀ կառավարությունը ՊԳԿ-ի և ԵՄ-ի անձնակազմին, ինչպես նաև նրանց անունից գործող անձանց կթույլատրի մուտք գործել ծրագրի իրականացման վայր և մատչելի կդարձնի ծրագրի հետ առնչվող ցանկացած նյութ կամ փաստաթուղթ, ինչպես նաև համապատասխան տեղեկատվություն: 
11.
ՀՀ կառավարությունը պատասխանատու կլինի ծրագրի սարքավորումների ներկրման և մաքսազերծման, դրանց փոխադրման, պահեստավորման ծախսերի համար երկրի ներսում, դրանց ապահովագրման, ծրագրի իրականացման վայր տեղափոխումից հետո դրանց անվտանգ պահպանության ապահովման համար, ինչպես նաև անհրաժեշտության դեպքում փոխարինման համար:   
Հաշվետվություն և գնահատում
12.
ՊԳԿ-ն հաշվետվություն կներկայացնի ՀՀ կառավարություն` համաձայն ծրագրային փաստաթղթի ժամանակացույցի:

13.
ՀՀ կառավարությունը կհամաձայնի տարածել տեղեկատվություն ծրագրի նկարագրի, դրա նպատակների և արդյունքների վերաբերյալ` հասարակական կարծիքի ձևավորման նպատակով:

14.
Ծրագիրն ենթակա կլինի անկախ գնահատման համաձայն ԵՄ-ի, ՀՀ կառավարության և ՊԳԿ-ի միջև համաձայնեցված ձևակերպումների: Գնահատման հաշվետվությունը կդիտվի որպես գաղտնի փաստաթուղթ և մատչելի չի լինի ծրագրում ուղղակիորեն չներգրավված կողմերի համար: Այնուամենայնիվ, ՊԳԿ-ն իրավասու է պատրաստել հաշվետվության հակիրճ նկարագիր` հիմնական հարցերը, առաջարկությունները մատչելի դարձնելու նպատակով, ինչպես նաև օգտագործելու այն որպես ընդհանուր գնահատման ուսումնասիրման առարկա:
Բողոքներ, փոփոխություններ և դադարեցում
15.
Որևէ վեճ, տարաձայնություն կամ բողոք, որը ծագել է սույն համաձայնագրի իրականացման կամ դրա խախտման արդյունքում և լուծում չի գտել ուղղակի բանակցությունների միջոցով, կլուծվի արբիտրաժի միջոցով UNCITRAL-ի արբիտրաժային կանոնների համաձայն` Համաձայնագրի ուժի մեջ մտնելու օրվանից: Սույնով կողմերը համաձայնում են պարտադիր համարել արբիտրաժային յուրաքանչյուր որոշում որպես վերջնական լուծում, որը կայացվել է սույն պարբերության համաձայն:

16.
Սույն Համաձայնագիրը կկառավարվի իրավունքի ընդհանուր սկզբունքներով, այլ ոչ իրավունքի ազգային համակարգով:

17.
Սույն Համաձայնագրի ցանկացած դրույթ չպետք է դիտվի իբրև հրաժարում ՊԳԿ-ի արտոնություններից և անձեռնմխելիությունից:
18.
Սույն Ծրագրային համաձայնագիրը կարող է փոփոխվել կամ դադարեցվել կողմերի ընդհանուր համաձայնությամբ: Դադարեցումն ուժի մեջ կմտնի կողմերից որևէ մեկի կողմից գրավոր ծանուցում ստանալուց 60 օր հետո: Դադարեցման դեպքում ՀՀ կառավարության կողմից ստանձնած պարտավորությունները կմնան ուժի մեջ այն չափով, ինչն անհրաժեշտ է ՊԳԿ-ի մնացած միջոցների և ակտիվների պատշաճ կերպով վերադարձնելու, ինչպես նաև աշխատակիցների վերադարձն ապահովելու համար: 
19.
Սույն Ծրագրային համաձայնագիրն ուժի մեջ կմտնի դրա ուժի մտնելու համար անհրաժեշտ ներպետական ընթացակարգերի կատարման մասին Հայաստանի Հանրապետության կողմից ՊԳԿ-ին ծանուցման օրվանից:
ՀՀ կառավարության անունից




ՊԳԿ-ի անունից
Անուն








Անուն
Պաշտոն







Պաշտոն
Ամսաթիվ







Ամսաթիվ
